
				本页已校对
則有若雅沙利。有守備、時則有若嘉晋、有遊擊、
有都司、有譯官、時則有若馬禮訓、羅伯𣆀。即米
是𣆀。有副譯官、時則有若郭士力。吳士喇。大約
亦窃取中國之名號爲之。彼國稱中國人爲唐
人蓋唐太宗時威德所及。遠𢎯賔服、是則稱中
國爲唐人之所自來也。原夫立國之初。自漢以
來。不爲不久。廼者不度德。不量力。欲與　　天
朝爲難。希圖立買賣馬頭於中國。亦唯利是趨
而已豈知我中國之大覆載包容不屑屑與之
絜長較短也哉。道光二十一年辛丑重陽日江
都陳逢𢖍記

𠸄咭唎紀略畢

